
EDUART CAKA

NJE VESHTRIM | PERGJITHSHEM | KONTRIBUTIT
TE VAKEFEVE TE MEDRESETE NE SHQIPERI
GJATE PERIUDHES OSMANE

Abstrakt:

Medreseté ishin institucionet mé té larta arsimore né Perandoriné
Osmane. Me gjithé ndryshimet gé pésuan si né aspektin strukturor,
ashtu edhe né até arsimor e pedagogjik, medreseté e gézuan kété
status deri né fundin e shek. XIX. Si pjesé e perandorisé, edhe né
hapésirén shqgiptare vérejmé njé prezencé té kétyre institucioneve
arsimore, té cilat i hasim kryesisht né gendrat e médha urbane si¢ ge
Berati, Elbasani, Gjirokastra, Tirana, Shkodra etj. Né kété artikull do
té pérpigemi té nxjerrim njé harté té pranisé sé medreseve né Shqipéri
gjaté periudhés osmane, elementét dallues té tyre si dhe kontributin e
vakéfeve né ndértimin, mirémbajtjen dhe funksionimin e medreseve né
kété hapésiré pérgjaté shekujve.

Fjalé kyce:
Medresetg, vakéfet, Shqipéria, sundimi osman

Hyrje

Njéra prej fushave né té cilat vakéfet investuan mé sé shumti ge edhe
ajo e arsimit. Ky kontribut lidhej né ményré té drejtpérdrejté dhe buronte
nga réndésia gé besimi islam i jep t& mésuarit.! Pikérisht kjo éshté edhe
njé nga arsyet kryesore gé institucionet e bamirésisé, pra vakéfet, kané
ngritur shkolla, kané financuar mirémbajtjen e tyre, kané sponsorizuar
pagesat e mésuesve, por edhe kané ngritur komplekse a ndértesa té tjera
gé shérbenin si konvikte té cilat pérdoreshin pér strehimin e nxénésve té
ardhur nga zonat e largéta pér té mésuar né kéto shkolla.

! Né literaturén fetare, por edhe né tekstet e vakfijeve t& ndryshme, theksohet fakti se
fjala e paré qé€ ka zbritur nga Zoti ishte “Lexo” (Ikra). Pikérisht nga ky kéndvéshtrim
niset edhe mendimi pér t€ kérkuar dijen, pér t’'u shkolluar e pér t&€ ndértuar edhe kéto
objekte ku merrej informacioni. Shih Mehmet Ipsirli, Osmanli IImiyesi, Istanbul:
Kronik Kitap, 2021, f. 3-5.

Kété gasje e vérejmé krejt garté thuajse né té gjitha komplekset e
bamirésisé gé u ngritén fillimisht prej sulltanéve, veziréve, pashallaréve
té médhenj apo anétaréve té dinastisé osmane ku, thuajse né pjesén mé té
madhe té vakéfeve gé ata themeluan, vérehet se ata kané ndértuar
institucione arsimore duke filluar qysh nga shkollat fillore e pér té vijuar
deri te medreseté. Njéri prej shembujve mé ilustrues né kété rast éshté
edhe kompleksi prej teté medreseve gé u ngritén prej Mehmedit Il né
Stamboll. Né kéto medrese zgjidheshin pér té studiuar té gjithé ata fémijé
gé kishin njé nivel té& larté inteligjence dhe i gjithé arsimimi i tyre
mbulohej prej vakéfit té sulltanit, i cili njékohésisht ishte edhe
mbikaqyrési i pérgjithshém i kétij institucioni.?

Nése do té vijmé né hapésirén shqiptare, megjithése e kemi té
pamundur té datojmé shkollén mé té hershme té hapur, ajo ¢cka dimé me
saktési ka té b&jmé me faktin se ambiente té tilla ku mésohej shkrimi,
leximi e feja u pérhapén thuajse né té gjitha qytetet dhe fshatrat. Ky
aspekt del garté né pah prej shénimeve té shumta né lidhje me kéto
shkolla gé gjenden népér fondet arkivore. Késhtu, né saje té udhétaréve té
ndryshém si Celebiu, informacioneve té detajuara statistikore gé jepen né
salnamets e fundit t& shek. XIX? por edhe té burimeve arkivore, tanimé e
kemi mé té lehté té paragesim njé tablo té shtrirjes sé kétyre shkollave né
hapésirén shqiptare si dhe kontributin gé popullsia vendase pérmes
vakéfeve ka dhéné né ngritjen dhe miréfunksionimin e tyre.

Né studimin e tij, Ayverdi ka mundur té evidentojé 111 mektepe né té
gjithé hapésirén e Shqipérisé sé sotme, pa pérmendur kétu medreseté, té
cilat do té trajtohen mé poshté. Mé konkretisht, ai pérmend 5 shkolla né
Krujé e fshatra®, 6 té tilla né Vloré e fshatra®, sérish 8 né Berat®, 29

% Halil inalcik, Devlet-i ‘Aliyye: Osmanli Imparatorlugu Uzerine Arastirmalar, C. |,
Istanbul: Tiirkiye Is Bankasi- Kiiltiir Yaymlar1, 2016, f. 126-127.

® Pérvec anuaréve gé botoheshin népér gendrat e vilajeteve, té cilat pérmbajné
informacionet kryesore né kété drejtim pér hapésira té caktuara, kemi pérdorur
gjithashtu edhe salname té tjera gé shtypeshin né Stamboll, té cilat kané karakter té
pérgjithshém dhe gé nxirreshin nga ministrité e ndryshme, prej té cilave kemi mundur
té pérftojmé informacione interesante. Né rastin konkret, burimi gé kemi pérdorur pér
kété pjesé té punimit, éshté anuari i publikuar prej Ministrisé sé Arsimit (Maarif
Nazareti) pér vitin 1901. Pér mé shumé shih 71319 Yili Maarif Nezareti Salnamesi, tab.
4, Dar-u’l Hilafeti’l Alije 1319.

* Mé saktésisht, njé shkollé fillore dhe katér té tjera té ciklit tetévjecar (rushdije), shih
Iskodra Vilayeti Salnamesi, Tab. 3, Vilayet Matbaasi, 1312, f. 96.

shkolla né Durrés dhe hapésirat pérreth’, 18 né Gjirokastér dhe fshatrat
qé vareshin prej saj®, 8 né Korcé, Elbasan dhe vendet e tjera gé vareshin
nga kéto, 25 né Shkodér e rrethina®, 10 té tilla né Tepelené dhe fshatrat
qé vareshin prej saj si dhe 2 mektepe té tjera, vendndodhja e té cilave nuk
gshté identifikuar."® Numri i dhéné nga Ayverdi né rastin e shkollave nuk
éshté 1 ploté pasi né salnamené e Shkodrés pér qytetin e Tiranés
pérmendet njé shkollé fillore dhe njézet e pesé té tjera té ciklit té
mesém.™* Ndérsa né Kavajé gjendeshin né total 11 shkolla té nivelit t&
ulét dhe njé medrese.*? Ndér qytetet e papérmendura prej Ayverdi-t éshté
edhe Lezha ku, sipas té dhénave té anuarit t¢ Shkodrés kishte dy
mektepe. ™

Sigurisht gé, kur flitet pér arsimin e shkollat nuk béhet fjalé pér njé
sistem laik edukimi té cilin jemi mésuar ta shohim sot. Né kété kohé
arsimi ishte kryesisht me karakter fetar dhe, vetém né medreseté mé té
zhvilluara kryhej mésimi i disiplinave té ndryshme shkencore. N& nivelin
e ulét, arsimi ishte totalisht fetar sikurse veté shkollat apo ambientet ku

> Celebiu, né shek. XVII pérmend ekzistencén e pesé shkollave fillore né Vloré. Shih
Evliya Celebi, Seyahatname, C. 6, Akdam Matbaasi, Istanbul: 1318, f. 706.

® Celebiu, t& cilit i referohet edhe Ayverdi né studimin e tij, nuk e pérmend numrin e

sakté t& mektepeve qé kishte qyteti i Beratit gjaté kohés kur ai éshté gjendur kétu por,

mjaftohet duke dhéné emrat e shkollave mé né zg, té cilat gené ato té Sulltan Bajezidit,

Uzgurlusé, Murat Celebiut dhe ajo e Teqgesé. Pér mé shumé té dhéna shih Evliya

Celebi, Seyahatname, C. 8, Akdam Matbaasi, Istanbul: 1318, . 694.

Né salnamené e Shkodrés pérmenden 3 shkolla té sistemit t& ulét vetém pér qytetin e

Durrésit. Pér mé shumé detaje shih Iskodra Vilayeti Salnamesi..., Tab. 3, f. 115.

Ndérsa Celebiu, gysh né shek. XVII numéronte tre shkolla fillore pér qgytetin e

Kavajés. Shih E. Celebi, Seyahatname..., C. 8, f. 712.

Gjaté kohés kur ka vizituar qytetin, Celebiu ka arritur té evidentojé ekzistencén e pesé

mektebeve né Gjirokastér. Madje ai tregon edhe vendndodhjen e kétyre institucioneve

arsimore ku, ajo mé e madhja ndodhej ngjitur me xhaminé e Bajezidit né kala, tjetra né

lagjen Palor si dhe njé e treté, e cila gjendej e pozicionuar né pjesén e carshisg. Pér mé

shumé shih E. Celebi, Seyahatname..., C. 8, f. 677. Edhe salnameja e Janinés pérmend

ekzistencén e tri shkollave ibtidaije dhe njé tjetre rushdije pér qytetin e Gjirokastrés, té

cilat kishin njé numér nxénésish gé varionte nga 79 deri né 106 té tille. Shih Yanya

Vilayeti Salnamesi, Tab 6, sene 1308, f. 155.

® Ndérkohé gé né salname pérmenden 17 mektebe vetém pér Shkodrén. Shih Iskodra
Vilayeti Salnamesi..., Tab. 3, f. 68.

10 Ekrem Ayverdi, Avrupa’da Osmanli Mimari Eserleri, 1-IV, Istanbul: Istanbul Fetih
Cemiyeti, 2000, f. 436.

Y jskodra Vilayeti Salnamesi..., Tab. 3, f. 124.

12 po aty, f. 130.

B po aty, f. 90.

~

kryhej aktiviteti edukativ. Ato gjendeshin né aférsi té xhamive ose brenda
tyre'®, mésuesit ishin kleriké por edhe vakéfet gé sponsorizonin aktivitete
té ngjashme t&€ mésimdhénies, themeloheshin me géllimin e mésimit “té
besimit t€ Zotit”. Madje, njé pjes€ e hoxhallaréve g€ jepnin mésim né
kéto shkolla nuk e njihnin sipas rregullave gramatikore as veté
osmanishten, por mjaftoheshin duke u mésuar fémijéve leximin e
Kur’anit si dhe t€ njohurive elementare t&€ besimit. Si¢c duket, deri nga
shek. XIX pjesa mé e madhe e vakéfeve té xhamive merrnin pérsipér
pagesén e kétyre hoxhallaréve, si detyrén e imamit ashtu edhe pér rolin e
mésuesit gé kryenin, ndérsa né vitet e fundit té perandorisé veté prindérit
e kryenin kété pagesé. ™

Edhe aspekti i kurrikulave dhe periudhés kohore té arsimimit nuk
duhet matur me parametrat dhe metodat bashkékohore té sistemit.
Megjithése shkollat, té cilat gené anekse té xhamive dhe kishave, i gjejmé
té pérhapura né njé pjesé té madhe té gyteteve e fshatrave, ky proces
konsistonte kryesisht vetém né mésimin e alfabetit dhe té disa lutjeve
kryesore fetare. Né fillimet e shek. XX, Eqrem Bej Vlora e pérshkruante
me kéto fjalé kohézgjatjen e kétyre mésimeve dhe Iéndét gé mésoheshin
né kéto shkolla, té cilat gené kryesisht té ciklit fillor'®:

“Ndér qytete e lajné shkollén pas shtat vjet mésimi, sidomos ata
nxénésit mé té zgjuet. Mésimet e tyre pérbahen vetém nga bazat
elementare té gjuhés turgishte; pér kété numronen ndér ma té
dijshmit dhe e shtojné pra gjendjen e nderueme té lutje-shruesve
(arzuhalxhi); kéta jané shkrues qé e kalojné jetén me pérpilimin e
lutjeve e t€ shkresave té tjera.”

 pér shembull, né rastin e Beratit, Celebiu flet se né kété qgytet kishte njé numér té
madh nxénésish dhe né té gjitha xhamité gjendeshin mésues, té cilét jepnin mésim né
ményré té vazhdueshme. Shih E. Celebi, Seyahatname..., C. 8, f. 694.

5 Né lidhje me pagesén e mésuesve té kétyre shkollave, na térheqin vémendjen déshmi
qé€ ka mundur t€ mbledhé A. Caushi né Elbasan ku shprehet se: “nxansit i paguanin
mésuesit ¢cdo hané (muaj) nji pular, monedhé bakri, gé vlente 5 metaliké dhe disa té
tjeré me gjendje ekonomike mé té miré dhe né mésime mé té ngritura paguajshin nga
njé tresh gé do té thoshte tre grosh.... Nxansi gé kryente fund e krye leximin e Kuranit,
veg pagés sé pérmuejshme do t’i ¢onte mésuesit bohgelik qé don té thoté dhuraté e
cila pérmante kémishé e breké té linta, njé abdest peshqgir dhe njé mexhide, monedhé
argjendi me vlerén e 1/5 té lirés turke té atéhershme, se do té zbriste hatme.” Arkivi i
Institutit t& Historisé (mé tej: AIH), E-1-17, Abedin Caushi, “Esnafét né Elbasan”, f. 9.

1 po aty, A-111-160, Eqrem Vlora, “Nga hani i Jagobinés pér né Berat”, f. 27-28.

Sigurisht gé kurrikula e shkollave ndryshonte nga vendi ku gjendej
shkolla. Késhtu, nése né mektepet e fshatrave mésoheshin gjérat bazike té
cilat i pérshkruan Vlora, mé ndryshe ishte situata né gendrat e zhvilluara
urbane ku mésimet jepeshin mé té plota. Me kalimin e kohés, edhe numri
I 1éndéve éshté shtuar duke e pasuruar kurrikulén arsimore. Késhtu, né
fundin e viteve 1880, né shkollén ruzhdije té Shkodrés, e cila éshté
ekuivalente me arsimin e nivelit tetévjecar té periudhés sé mévonshme,
mésojmé té jené dhéné kéto Iéndé: besim, arabisht, persisht, turgisht,
aritmetiké, gjeometri, histori, diktim, kontabilitet, vizatim, thuluth,
divani, rika."’

Njé panoramé krejt té ndryshme nga ajo gé u parashtrua mé sipér
paragiste edukimi i fémijéve té familjeve té pasura, vecanérisht gjaté
shek. XIX. Né kuadér té modernizimit, veté shteti osman do té hapte
shkolla té profesionalizuara, ku ndér mé kryesoret ishin kolegjet
ushtarake por, gjithashtu do té dérgonte persona té zgjedhur népér
shkollat mé té famshme té Evropés. Paré nga ky kéndvéshtrim, fémijét e
pashallaréve apo té parisé sé hapésirave rurale, qysh né fémijériné e tyre
merrnin njé pérgatitje mésimore mé té privilegjuar nga moshatarét e tyre,
me géllim gé ta vijonin arsimimin né shkollat e sipérpérmendura dhe té
fillonin karrierén si funksionaré té larté. Mé saktésisht, kéta fémijé
merrnin mésime private né shtépi ku, né njé pjesé té miré té rasteve,
mésuesit e tyre gené peréndimoré. Njé pérshkrim té hollésishém té Kkétij
arsimimi, té léndéve gé mésonin por edhe té orarit mésimor na e jep
Eqrem Bej Vlora. Ai shprehet se si fémijét e familjes sé vet por edhe
kushérinjté e tij, i merrnin mésimet e gjuhéve té huaja prej profesoréve té
ndryshém qé kishin ardhur nga Evropa, se procesi mésimor zhvillohej né
ambientet shtépiake, se gjithcka kryhej sipas rregullit e programit dhe se
krahas gjuhéve té huaja dhe l1éndéve kryesore, ata mésonin edhe kalérim,
pikturé, piano etj.'®

17 pgr mé shumé shih Hamdi Bushati, Shkodra dhe Motet, véll. 11, Shkodér: Rozafat,
1998, f. 36.

8 Né rastin konkret, pérvec léndéve té ndryshme mésimore, mésojmé se fémijét e
familjes Vlora i merrnin mésimet e fréngjishtes dhe gjermanishtes nga profesor
Feigenwinter gé kishte ardhur nga Zvicra, arabishten, persishten e turgishten prej Jusuf
Riza Efendiut nga Stambolli si dhe italishten nga don Luigi. Vetém njohuria e kétyre
gjashté gjuhéve dhe fakti se ata i merrnin kéto mésime prej personave mé té
kualifikuar, éshté njé tregues i qarté i arsimit cilésor gé merrnin fémijét e familjeve té
pasura apo té parisé sé vendit. Shih Eqrem Bej Vlora, Kujtime (1885-1925), pérkthyer
nga Afrim Kogi, Tirané: Botimet IDK, 2010, f. 41.

Medreseté né Perandorinég Osmane

Ndryshe nga shkollat fillore té cilat qené té pérhapura gjerésisht dhe
jepnin mésime elementare té shkrim-kéndimit dhe té besimit, medreseté
gené institucione té miréfillta arsimi, madje kulmi i sistemit arsimor
osman, ku nxénésit merrnin né ményré profesionale dhe té thelluar
edukim né disa fusha. Kétu nuk mésoheshin vetém Iéndét fetare por edhe
ato té shkencave té ndryshme si filozofia, logjika, gramatika, letérsia,
matematika, astronomia, mjekésia etj., si dhe né fusha té tjera té artit si¢
ge muzika e kaligrafia. Né kéto medrese jepnin mésim dijetaré té shquar
osmané por edhe té tjeré gé vinin nga hapésira té ndryshme brenda dhe
jashté perandorisé.™

Sigurisht qé medreseja nuk u shpik nga osmanét, por ge njé
institucion i réndésishém qé ishte pérhapur pérgjaté shekujsh né té gjithé
botén islame. Né kontekstin institucional, studiuesit bashkohen né
mendimin se pér heré té paré né historiné islame, medreseja u ngrit si njé
institucion i miréfillté arsimor prej Nizamulmulkut, njéri prej veziréve
mé t& njohur té Shtetit t& Madh Selcuk.?’ Ndérsa tek osmanét, kéto
institucione do té pésonin zhvillime té tjera gé lidheshin me arritjet e
dijes dhe teknologjisé. Késhtu, midis medresesé sé paré té osmanéve gé u
hap né Iznik prej Orhan Gazit né vitin 1331 dhe asaj gé ngriti Sulltan
Mehmedi Il pas njé shekulli, kishte ndryshim t& madh si né aspektin
arkitekturor ashtu edhe né até pedagogjik e shkencor.?? Megjithaté, né

9 pér disa prej dijetaréve t& médhenj té kohés, por edhe léndéve qé mésoheshin né
medreseté e médha shih Mehmet Ipsirli, “Medrese: Osmanli Dénemi”, TDV Islam
Ansiklopedisi, c. XXVIII, TDV Yay., Ankara: 2003, f. 328. Ndérsa pér léndét qé
mésoheshin né kéto medrese si dhe librat té cilat gené né kurrikulén e kétyre
institucioneve, shih Bilgin Aydin, Ismail Eriinsal, “Tereke Kayitlarina Gére Osmanli
Medrese Talebelerinin Okudugu Kitaplar (XVII-XX Yiizyillar)”, Osmanl Kiiltiir
Tarihinin Bilinmeyenleri: Sahislardn Eserlere, Kurumlardan Kimliklere, ed. Filiz
Digiroglu, Zeynep Berktas, Timas Yay., Istanbul: 2014, f. 173-204.

% Bghet fjalé pér medresené “Nizamije” e cila duket se e ka marré emrin nga veziri né
fjalé. Shih M. Ipsirli, Osmanli Ilmiyesi..., f. 321.

ML Ipsirli, “Medrese: Osmanli Dénemi ...”, f. 327.

22 Mehmedi 11 ngriti njé kompleks té¢ madh né gendér té gytetit té Stambollit, pjesé e té
cilit ge edhe medreseja Sahn-i Seman gé ishte edhe kulmi i dijes né shtetin osman ku
jepnin mésim dijetarét mé té médhenj té kohés dhe pérve¢ Iéndéve fetare, mésohej
edhe logjika, filozofia, kimia, matematika, astronomia e degé té tjera. Mé saktésisht,
kéto gené teté medrese té pozicionuara né té dyja anét e xhamisé sé Mehmedit Il dhe

aspektin e elementéve bazé té funksionimit té medreseve, e cila
konsistonte né praniné e njé myderrizi (profesor) ose mé shumé, né rastin
e atyre té médha, si dhe té faktit gé frekuentuesit e institucionit duhej té
ishin nxénés myslimané, duket se nuk ka pasur ndryshime.

Medreseté kryesisht financoheshin prej sulltanéve, anétaréve té
familjes perandorake, veziréve a pashallaréve dhe qené pjesé e
komplekseve té médha té bamirésisé té financuara prej tyre. Kété aspekt e
vérejmé edhe te medreseté gé u ngritén né hapésirén shqiptare, té cilat do
t’it shohim mé poshté. Paré nga ky kéndvéshtrim, nése do t€ kemi
parasysh faktin se komplekse té tilla ndértoheshin népér gendra t¢ médha
urbane, edhe medreseté mé té zhvilluara té perandorisé i hasim né gytetet
e Stambollit, Edirnesé, Bursés, Damaskut, Bagdatit, Kajros, Selanikut etj.

Né njé shtet me burokraci té theksuar, sigurisht qé edhe medreseté
nuk ishin institucione gé ngriheshin prej njé bamirési e ku jepte mésim
njé apo disa mésues. Pérkundrazi, kétu luanin rol té réndésishém faktoré
té shumté, té cilét fillonin qysh nga numri i mésuesve, 1éndét gé jepeshin,
niveli i nxénésve si dhe pagesat dhe shpenzimet e tjera ku, institucioni
arsimor gé ndértoi Mehmedi Il e gé njihej si Sahn-i Seman paragiste edhe
majén e arsimit né Perandoriné Osmane.”?

I madh ge edhe numri i medreseve gé u ndértuan né hapésirén
ballkanike ku, nga studimet e deritanishme é&shté arritur té evidentohet
ekzistenca e mé shumé se 575 institucioneve té tilla.?* Ndérsa né
hapésirén gjeografike té Shqipérisé sé sotme, numri i medreseve gé jepet
prej studiuesve éshté 28.%° Pjesa dérrmuese e kétyre medreseve ge

godinat e tyre gené té mbuluara me plumb. Kétu pérzgjidheshin nxénésit mé té zgjuar
dhe té gjitha shpenzimet pérballoheshin prej vakéfit t& Sulltan Mehmedit 1. Né kété
institucion mésonin mé shumé se 600 nxénés (softa). Uzungarshili bén njé shpjegim té
detajuar té medresesé, mésuesve gé jepnin mésim kétu si dhe léndéve gé iu jepeshin
nxénésve. Zeki Pakalin, Osmanli Tarih Deyimleri ve Terimleri SozIiigii, C. 11, M. E. B.
Yay., istanbul: 1993, f. 437.

% Hierarkia e medreseve osmane pér nga niveli e cilésia ge ndaré né pesé kategori:
Sahn-i Seman, Dabhil, Harig, Kirkli, Miftah dhe Hashije-i texhrid. Pér mé shumé té
dhéna mbi kriteret e ndarjes dhe kategorizimin e tyre, shih Z. Pakalin, Osmanli Tarih
Deyimleri..., C. II, f. 438.

2M. Ipsirli, “Medrese: Osmanli Dénemi... ”, f. 328.

? pgrkatésisht: 1 né Krujé, 3 né Vloré, 3 né Berat, 3 né Durrés dhe fshatra, 7 né
Gjirokastér dhe fshatra, 6 né Korcé, Elbasan dhe fshatra, 2 né Shkodér, 2 né Tepelené
dhe njé tjetér e cila nuk éshté evidentuar se ku gjendej. Pér mé shumé shih E. Ayverdi,
Avrupa’da Osmanl..., c. 1V, f. 436. Pér medresené e Krujés mésojmé nga anuari i
Maarif Nezareti ku shkruhet se institucioni né fjalé gjendej brenda qytetit, ishte

ndértuar né gendrat e médha urbane por kishte edhe fshatra né té cilat
haseshin institucione té tilla. Duke gené institucione me njé numér
punonjésish té shumté né numér, pér mirémbajtjen e medreseve
nevojiteshin té ardhura té médha. Pikérisht kjo éshté edhe arsyeja gé ato
kryesisht u ngritén si pjesé e vakéfeve té médha dhe né gendra té
zhvilluara urbane.

Mbi medreseté gé u ngritén né Shqipéri
gjaté periudhés osmane

Té dhéna mbi medreseté gé funksiononin né hapésirén shqiptare
hasim edhe né dokumentacionin arkivor, pjesé e cila do té kérkonte njé
studim mé vete nése do té kemi parasysh réndésiné gé Kishin kéto
institucione arsimore. Megjithaté, ne do té mjaftohemi vetém duke u
ndalur né rolin e vakéfeve dhe kontributin qé kéto institucione té
bamirésisé dhané né funksionimin e miréfillté té proceseve arsimore né
medreseté e qyteteve a fshatrave té ndryshme. Pra, kétu kemi pér géllim
té parashtrojmé njé panoramé té lidhjes gé ekzistonte midis vakéfit e
medresesé, jo qé té paragiten né ményré té detajuar kéto institucione
arsimore pasi si¢ u pa edhe nga njé krahasim i té dhénave qé jep Ayverdi
me informacionet e burimeve té tjera historike, jo vetém qé shifrat e
dhéna paragesin mospérputhje por, edhe dokumentacioni arkivor né
lidhje me kété temé do ta kalonte objektivin e punimit toné.

Pikésépari duhet theksuar se nuk Kishte procedura apo rregulla gé
pércaktonin numrin dhe specifikat e medreseve gé hapeshin né njé gendér
urbane. Kjo, pasi kéto institucione arsimore ngriheshin me kontributin e
bamirésve, pra gené nisma individuale. Megjithaté, aspekte si gjendja
ekonomike, demografia e qytetit, kultura si dhe elementé té tjeré qé
kishin té bénin me vegorité e qyteteve gené faktoré té cilét ndikonin edhe
né ngritjen e medreseve. Késhtu, ato gytete gé kishin njé numér té madh
banorésh ose gené gendra administrative vérejmé qé té kené pasur njé
pérgendrim mé té madh té objekteve té ngjashme. Fjala vjen, né njé qytet

ndértuar prej Shemseddin Efendiut dhe se aty studionin 46 nxénés. Pér mé shumé
detaje shih: 7319 Yili Maarif Nezareti Salnamesi, tab. 4, Dar-u’l Hilafeti’l Alije 1319,
f. 352 (mé tej cituar: Maarif Salnamesi...). Edhe salnameja e Janinés pérdor shumésin
pér medreseté e Delvinés, aspekt i cili tregon se né kété kaza kishte sé paku dy té tilla.
Pér mé shumé té dhéna shih Yanya Vilayeti Salnamesi..., Tab 6, f. 162.

si Manastiri, i cili pér njé kohé kishte shérbyer edhe si gendér vilajeti, aty
nga fundi i shek. XIX numéroheshin plot nénté medrese.”®

Njé nga qytetet shqgiptare, gé varej nga vilajeti 1 Manastirit né
gjysmén e dyté té shek. XIX, ge edhe Korca, e cila né kété kohé duket se
ka patur njé institucion té tillé arsimor, gqé& né regjistrimet zyrtare
pérmendet si medreseja e Haxhi Ali Agait. Nga shénimet gé hasim né
anuarin osman té vitit 1901 rreth objektit né fjalé, mésojmé se ndértuesi i
kétij institucioni arsimor ge personi i quajtur Ali Aga nga Shkupi dhe se
kétu mésonin plot 71 nxénés.?’

Si gyteti mé i madh pér nga numri i popullsisé né Shqipériné e
Mesme, gyteti i Elbasanit nuk e reflektonte peshén e tij ekonomike e
demografike né numrin e medreseve teksa vijmé né fundin e shek. XIX.
Késhtu, né anuarin osman té vitit 1901 né lidhje me institucionet
arsimore, Elbasani i cili varej né aspektin administrativ prej Manastirit,
vérejmeé té keté pasur funksionale vetém njé medrese. Objekti né fjalé
ishte ndértuar prej Haxhi Ibrahimit dhe né kété institucion mésonin 32
nxénés.?® Sic duket, kjo ishte medreseja e vetme né qytet pasi, ashtu
sikurse e pamé edhe né informacionet gé jep Ayverdi mbi institucionet e
kétij niveli né Elbasan e rrethina (duke pérfshiré njé hapésiré gjeografike
mé té gjeré e cila zgjatej deri né Korggé), numéroheshin plot gjashté
institucione té tilla.

Nga 7 medrese gé Ayverdi jep pér Gjirokastrén, anuari i vilajetit té
Janinés i vitit 1890-91 vetém né qytet numéron dy té tilla. Né té vérteté,
megjithése pérmend ekzistencén e tri medreseve pér kété qytet, Celebiu
né gjysmén e dyté té shek. XVII pérmend emrat e dy prej tyre,
pérkatésisht até té Bajezid Hanit dhe t& Memi Pashés.? Sic duket, pjesa
tjetér e medreseve té qytetit dhe fshatrave pérreth duhet té jené ngritur
gjaté shekujve t€ mévonshém. Késhtu, njéra prej kétyre medreseve té
Gjirokastrés ge edhe ajo e Pazarit, e cila ishte ndértuar prej Muhtar Agé
Iskandolit, rreth té cilit nuk hasim ndonjé té dhéné tjetér. Bamirési né
fjalé duhet té jeté njé person i shtresés sé mesme, aspekt i cili evidentohet

% pgr mé shumé té dhéna né lidhje me medreseté e Manastirit shih Mehmed Tevfik,
Historia e vilajetit t¢ Manastirit, pérkthyer nga Ahmet Sherif, Shkup: Logos-A, 2016,
f. 50-51.

%7 Shih Maarif Salnamesi..., f. 893.

%8 pér detaje mé té hollésishme né lidhje me medresené né fjalé si dhe institucionet e
tjera té kétij rangu pér vilajetin e Manastirit shih Maarif Salnamesi..., f. 893.

2 shih E. Celebi, Seyahatname..., C. 8, f. 677.

prej godinés sé medresesé té sipérpérmendur, pér té cilén Kiel shprehet se
ge njé ndértim modest.*

Mé shumé se diskutimi mbi numrin e medreseve gé kishte qyteti,
shumé interesante jané edhe informacionet gé salnameja né fjalé na jep
né lidhje me mésimet gé jepeshin né kéto institucione arsimore. Késhtu,
pérveg léndéve fetare né kurrikul pérfshiheshin edhe sarf (Morfologji),
nahiv (Sintaksé), oratori e logjiké. Pra, né kéto institucione arsimore
mésoheshin edhe shkencat e gjuhésisé, komunikimit e filozofisé.*

Sigurisht gé pér té dhéné mésim né shkencat e fesé por edhe ato té
gramatikés, oratorisé e filozofisé nevojitej gé mésuesit té kishin njé
pérgatitje t¢ madhe. Prandaj, né medrese e cila konsiderohej edhe si
niveli mé i larté i shkollés né sistemin klasik osman dhe até islam,
merreshin edhe myderrizét mé té afté e té spikatur. Né rastin konkret, né
varrezat e xhamisé Mbret té Beratit gjendet edhe varri i myderriz Osman
Efendiut, i cili kishte gené mésues né njérén prej xhamive té qytetit dhe,
sipas mbishkrimit del se ka ndérruar jeté né vitin 1259 H./ 1852-53.
Buharaja i cili e ka evidentuar kronogramén né fjalé, duke iu referuar
edhe tradités gojore, shprehet se aty prehej Osman Tahsin Cami, i ati i
Hoxha Hasan Tahsinit, njéri prej personaliteteve kryesore té dijes dhe té
shkencés né Perandoriné Osmane gjaté gjysmés sé dyté té shek. XIX.%

Thuajse té njéjtén panoramé e hasim edhe né Vloré, njé gendér e
réndésishme administrative, strategjike dhe ekonomike e hapésirés
shqiptare, e cila né shek. XIX gjendej administrativisht e varur prej
vilajetit t& Janinés. Qysh né shek. XVII Evlija Celebiu ka gjetur tri
medrese gjaté vizités gé ai ka kryer kétu, aspekt i cili tregon se kéto
institucione arsimore, sé paku, datojné né kété shekull. Mé konkretisht,
kronikani osman pérmend ekzistencén e medresesé sé Jakup Efendiut, té
Mumxhuzadesé si dhe até t& Hysen Agés.®® Teksa vijmé né fundin e
shek. X1X né kété qytet vérejmé té keté réné numri i kétyre institucioneve
arsimore. Mé saktésisht, né anuarin e vitit 1901 pér VVlorén shohim vetém

% Machiel Kiel, Arkitektura osmane né Shqipéri 1385-1912, pérktheu Klodiana Smajlaj,
Tirané: AIITC, 2012, f. 180.

* vanya Vilayeti Salnamesi..., Tab 6, f. 156. Edhe né medreseté e Manastirit vérejmeé té
jené dhéné léndé si gjeometria apo astronomia. Shih M. Tevfik, Historia e vilajetit té
Manastirit..., f. 51.

% AIH, A-111-435, Vexhi Buharaja, “Mbishkrime t& marra nga xhamité né rrethet Krujé,
Lezhé, Shkodér, Vloré, Tirané, Pérmet etj.”, Tirané: 1959, f. 1.

% E. Celebi, Seyahatname..., C. 8, f. 706.

njé medrese, e cila duket se ge ndértuar prej Mustafa Pashé Vlorés dhe
kétu studionin 35 nxénés.*

Né kéto gendra té médha urbane qé pérmendém jetonin tregtaré,
dijetaré e funksionaré té pasur, té cilét, jo vetém gé financonin ndértimin
e medreseve té miréfillta duke ndaré shuma té médha parash pér
ndértimin e tyre por, gjithashtu vérejmé té kené sjellé si profesoré népér
kéto institucione arsimore kleriké e dijetaré té shquar té krahinave pérreth
ose té anéve té ndryshme té perandorisé. Késhtu, profesoré té afté nga
Janina, Manastiri, Ohri, Prizreni e Peja apo treva té tjera por edhe té tjeré
gé vinin nga distanca mé té largéta gené angazhuar si mésimdhénés né
kéto medrese. Pér shembull, né medreseté e Shkodrés mésojmé té kené
dhéné mésim dijetaré nga Krimeja apo edhe Egjipti.*

Njéra prej medreseve té qytetit té Beratit, si¢ del né pah edhe nga
dokumentet, ishte ajo e Mehmet Bej Bukévalés. Objekti arsimor duket té
jeté ndértuar prej té njéjtit bamirés prané xhamisé gé mban emrin e tij.
Késhtu, né vitin 1702, njé bamirés i quajtur Ali Hoxha deklaron pérpara
kadiut se linte vakéf shumén e 66 000 akgeve, e cila do té shkonte né
favor t& xhamisé dhe medresesé sé Mehmet Beut.*® Dokumenti né fjalé
éshté i1 réndésishém pasi Ayverdi, i cili gjithashtu i1 referohet edhe
Celebiut, flet pér praniné e tri medreseve né qytet porse nuk i pérmend
emrat e tyre.>’ Né té vérteté, Celebiu flet edhe pér pesé medrese né Berat
duke dhéné vetém emrat e dy té tillave, ndérsa pér tre té tjerat nuk thoté
asgjé. Dy medreseté e pérmendura gené ato té Sulltan Bajezidit dhe té
Ugzurlusé.®® Sic duket, Ayverdi i éshté referuar gabimisht Celebiut duke
cilésuar tri institucione té tilla pér Beratin, numér i cili, né fakt, lidhet me
shifrén e medreseve pér té cilat kronikani osman nuk na jep asnjé té
dhéné.

Njé medrese tjetér né Berat ishte edhe ajo prané xhamisé Atik
(Vjetér), ekzistencén e sé cilés e parashtruam mé sipér pérmes njé
dokumenti ku personi i quajtur Sadi Efendi linte vakéf njé shumé prej 80
mijé akgesh, pard té cilat do té pérdoreshin pér mbulimin e shérbimeve té
ndryshme té disa xhamive e shkollave té Beratit, né mesin e té cilave

3 Shih Maarif Salnamesi..., f. 935.

% H. Bushati, Shkodra dhe motet..., v&ll. I, f. 92-93.

% Arkivi Qendror Shtetéror i Republikés sé Shqipérisé (mé tej: AQSH), Fondi (mé tej:
F.) 128, Dosja (mé tej: D.) 21, fl. 59/A.

STE, Ayverdi, Avrupa’da Osmanlr..., c. IV, f. 408, 436.

% p&r mé shumé té dhéna shih E. Celebi, Seyahatname..., C. 8, f. 694.

pérmendet edhe medreseja né fjalé. 3 Né& té njéjtin dokument, i cili
ndodhet prané Arkivit té Drejtorisé sé Pérgjithshme té Vakéfeve né
Ankara, gjejmé informacionin se té dy bamirésit kishin ngritur edhe
shkollén e leximit t€ Kur’ranit krahas medresesé dhe se kéto objekte
pozicionoheshin brenda kompleksit t& xhamisé sé Hysen Pashés. Né
dokumentin gqé mban datén 13 gusht 1679, krahas shumés prej 100 mijé
akceve pérmenden edhe pagesat gé do té marrin njerézit e autorizuar me
administrimin e kétij vakéfi.*®

Me medresené e Uzgurit dhe ato t¢ Mehmet Beut si dhe tjetrén né
aférsi té xhamisé sé Vjetér, plotésohet numri i tri medreseve qé
pérmenden né burime pér gytetin e Beratit. Mirépo né fondet arkivore
hasim dokumente té cilat flasin pér praniné edhe té medreseve té tjera. |
tillé éshté rasti i njé objekti tjetér té ndértuar pérballé xhamisé sé Hysen
Pashés, e cila gjendej né lagjen Murat Celebi né té njéjtin qytet.
Ndértuesit e saj jané zonja Aishe dhe i shoqi, Salih Beu, gé té dy
trashégimtaré té familjeve me emér, aspekt i cili evidentohet nga titujt
“Pasha” g€ kané baballarét e t& sipérpérmendurve. Nj€ tregues tjetér i
gjendjes sé tyre sociale e ekonomike éshté edhe fakti se ata kishin
ndértuar njé medrese dhe njé shkollé pér mésimin e leximit t€ Kur’anit
(Daru’l-kurra)** por, gjithashtu edhe shuma e madhe qé lihej pér
mirémbajtjen e saj. Késhtu, né njé dokument té pérpiluar né prani té
kadiut té qytetit té Beratit, Bektash Efendiut, zonja Aishe, e bija e
Mahmut Pashés deklaronte se 1é vakéf shumén e 100 mijé akceve né
favor t& medresesé gé kishte ndértuar mé herét sé bashku me té shogin.*
Sérish né lidhje me té njéjtén medrese kemi edhe njé shénim tjetér, té
pérpiluar né té njéjtén dité me até mé sipér, sipas té cilit Sali Beu, i biri i
Hasan Pashés linte vakéf shumén e 80 mijé akgeve né favor té medresesé

% Shih AQSH, F. 128, D. 9, fl. 6.

0 pgr mé shumé té dhéna shih Osmanli Dénemi Rumeli Para Vakiflari, C. IV, Ed.
Mehmet Bulut, Istanbul: Erkam Yay., 2019, f. 30-32.

*1 Né njé dokument tjetér té pérpiluar sérish pérpara kadiut, né vitin 1701 e njéjta zonjé,
Aisheja linte né formén e vakéfit shumén e 75 000 akceve, té holla té cilat do té
pérdoreshin pér shpenzimet e Daru’l-kurrasé gé pérmendet. Shih Rumeli Para
Vakiflar..., C. 4, f. 36-37.

“2 AQSH, F. 128, D. 10, fl. 16; Ndryshe nga e shogja e cila kishte l&né t& holla pér
shpenzimet e kétyre objekteve arsimore si dhe administratorin e vakeéfit, bashkéshorti i
saj, Sali Beu kishte kontribuuar me shumén e pérmendur né tekst, qé do té pérdorej pér
medresené e shkollén si dhe pér rrogat e punétoréve té cilét gené té angazhuar né kéto
institucione. Shih Rumeli Para Vakiflar..., C. 4, f. 33-35.



Njé véshtrim i pérgjithshém i kontributit té vakéfeve ... 69

qé kishte ndértuar me bashkéshorten e tij, zonjén Aishe.” Rasti i
bashkéshortéve né fjalé dhe donacionit té tyre pér institucionet arsimore
té pérmendura mé sipér té térheq vémendjen pér kapitalin dhe té ardhurat
e médha qé kishin familjet e shtresés drejtuese té qyteteve shqiptare gjaté
késaj kohe. Si Mehmet Beu ashtu edhe zonja Aishe gené fémijé
pashallarésh, aspekt té cilin e vérejmé qartésisht prej faktit se pasuria e
tyre vinte nga mylge té shumta gé kishin né hapésirén e Elbasanit, Beratit
e Vlorés. Veté fakti se ata dhuronin rreth 250 000 akce pér njé medrese e
Daru’l-kurra, njé shumé tejet e madhe pér kohén, nxjerr gartésisht né pah
pasuriné e madhe qé posedonte shtresa drejtuese né gytetet osmane.

Né lidhje me kété medrese ekzistojné edhe dokumente té tjera
arkivore, té cilat na paragesin aspekte té tjera té saj si institucion por edhe
té personelit gé punonte kétu. Pér shembull, nga njé dokument tjetér qé
daton né vitin 1717 mésojmé se myteveliu i medresesé né fjalé ishte
Hasan Hoxha. Késhtu, sipas shkresés sé pérpiluar prej administratorit té
sipérpérmendur, vértetohet se personi i quajtur Hysen Celebiu i cili mé
herét kishte térhequr hua nga vakéfi i medresesé shumén e 3950 akceve, e
kishte shlyer até.** Njé rast i ngjashém éshté edhe ai i myteveliut té
vakéfit t&¢ Ahmet Bej Uzgurit, i cili kishte hequr doré sé marri shumén e 2
akceve gé softabash Mustafai kishte térhequr né formén e huasé prej
institucionit.*®

Njé aspekt qé na térheq vémendjen éshté edhe fakti se prej vakéfit té
medresesé kishte njeréz gé térhignin hua. Né kété rast, huamarrési mund
té ishte individ i cili ge pjesé e personelit té shkollés dhe, né rastin kur
pérballej me ndonjé té papritur, e kishte té lehté té térhigte para hua nga
vakéfi i medresesé me kushtin gé ta kthente mé voné. Njé praktiké té
cilin e hasim shumé shpesh vecanérisht te vakéfet e grupeve esnafore.

Duket se niveli i medreseve té Beratit ishte cilésor pasi mésojmé se
pér té studiuar kétu vinin nxénés edhe nga qytete e vende té tjera. I tillé
ishte edhe rasti i Sejjid Fehmi Aliut nga Levkovci, i cili kishte ardhur né
Berat prané véllait té tij gé kryente detyrén e naibit dhe ishte regjistruar
né medrese. Né mbishkrimin e varrit té tij qé gjendet né varrezat prané

“* AQSH, F. 128, D. 16, fl. 58.

* Fjala “hoxh&” né kété rast mund t’i referohet hoxhés né kontekstin e klerikut por edhe
mésuesit ku, né kéndvéshtrimin tong, kjo e dyta éshté mé e mundshme pasi né rolin e
administratorit duket se éshté zgjedhur njé mésues, i cili e njihte edhe mé miré
funksionimin e shkollés dhe té sistemit arsimor. Shih po aty, F. 128, D. 10, fl. 88.

** po aty, F. 128, D. 16, fl. 1.

xhamisé Mbret, mésohet se i ndjeri ka ndérruar jeté né moshé té re,
ndérsa vijonte mésimet né kété medrese. Teksti gé daton mé 3 tetor 1850,
pérvec emrit té djaloshit, véllait té tij dhe detyrés gé ai ushtronte,
gjithashtu na jep informacione edhe mbi medresené ku, né shénim thuhet
se djaloshi ishte i dhéné pas sarfit dhe nahivit (morfologjisé dhe
sintaksés), dy Iéndé gé jepeshin mes shumé té tjerash né kété institucion
arsimor.“°

Berati ge njé gendér e réndésishme ekonomike gjaté shek. XVII-
XVIII, aspekt i cili natyrshém reflektohej edhe né investimet dhe ngritjen
e institucioneve té ndryshme. Né rastin konkret, t& medreseve. Késhtu,
pérvec objekteve té késaj kategorie té qytetit, té cilat i paragitém mé
sipér, vérejmé se edhe né fshatrat qé vareshin prej Beratit kemi prezencé
té institucioneve té ngjashme. I tillé éshté shembulli i fshatit Perondi ku,
banorét e fshatit jané mbledhur duke formuar njé vakéf me kontribute té
pérbashkéta, té gjitha kéto me géllimin pér té ndértuar njé medrese né
kété fshat.*’

Zhvillimi ekonomik e kulturor i qytetit, jeta e pasur kulturore dhe
cilésia e larté e mésimit gé jepej né kéto institucione, kishte béré qé né
Berat té vérehet njé aktivitet i gjeré né fushén e arsimit duke térhequr
edhe nxénés prej hapésirave té tjera pérreth. Kjo klimé pozitive duket se
ka gené edhe shkaku gé medreseté e Beratit té kené patur njé frekuentim
té madh deri né pragun e pavarésisé. Késhtu, né vitin 1901 vérejmé gé né
qytet té keté plot 162 nxénés medreseje, shifér té cilén nuk e hasim né
qytetet e tjera t& médha té Shqipérise.*®

Ndérsa né Shkodér, e cila ge njékohésisht edhe gendra e vilajetit,
njéra prej medreseve gjendej né tregun e qytetit dhe gé njihej ndryshe
edhe si Medreseja e Pazarit.*® Ippen shprehet se kjo shkollé pérbéhej nga

%8 Pgr mé shumé shih AIH, A-111-435, V.i Buharaja, “Mbishkrime té marra nga xhamité
né rrethet Krujé, Lezhé ...” f. 96.

“" AQSH, F. 128, D. 18, fl. 30.

*® pér detajet shih Maarif Salnamesi..., f. 935.

9 N& anuarin osman té vitit 1312 H. né Shkodér pérmenden dy medrese. Shih Iskodra
Vilayeti Salnamesi..., Tab. 3, f. 68. Medreseja e Pazarit ge mé e vonshme se ajo e
Qafés dhe ishte ndértuar si njé godiné dykatéshe ku gjendeshin si dhomat né té cilat
kryhej procesi mésimor apo ato té profesoréve, por edhe té tjera gé shérbenin si
hapésira ku flinin nxénésit e huaj, pra ata gé nuk ishin nga Shkodra. Bushati shprehet
se né kété medrese kishin marré mésim dijetaré e kleriké t&é médhenj té Shkodrés si
Daut Borici, Hafiz Ali Ulginaku, Jusuf Efendi Tabaku e té tjeré. Pér mé shumé té

dy ndértesa kryesore, njéra e cila pérdorej si medrese ndérsa tjetra i ishte
rezervuar bibliotekés. Gjithashtu ai pérmend edhe ekzistencén e disa
kioskave, té cilat gené léné pas dore.”® Sic duket, objektet né fjalé ishin
pjesé e njé kompleksi i cili, me shumé mundési ge ndértuar gysh mé herét
porse biblioteka ishte pérfunduar mé voné prej Kara Mahmud Pashés.
Kété e vérteton edhe fakti se né anuarin e Maarif Nezareti (Ministria e
Arsimit) pér vitin 1901, kjo medrese, e cila né kété kohé kishte njé numér
prej 27 studentésh, theksohet se éshté ndértuar prej Mustafa Sherif
Pashés.®® Kjo panoramé na ngjan e zymté pasi né kohén kur e ka vizituar
gytetin, Celebiu shprehet se kétu gjendeshin plot shtaté institucione té
tilla dhe secila xhami kryesore kishte ngjitur njé objekt té tillé arsimor.>?

Sigurisht gé medreseja e Pazarit ge njé institucion té cilin e gjejmé né
funksionalitet deri voné por, pavarésisht shifrés sé dhéné prej Celebiut,
objekti mé i vjetér i késaj kategorie né Shkodér pér té cilén kemi
informacion, éshté ajo e Qafés, gé ishte ndértuar prej veté Mehmed Pashé
Plakut. E ngritur mbi majén e njé kodre, kjo medrese ge njé ndértesé
dykatéshe me 11 dhoma té brendshme si dhe me njé mesxhid. Né
vakfijen e |1éné nga pashai jané caktuar té ardhurat, pagesat e mésuesve si
dhe shpenzimet gé kishte objekti né fjalé. Si¢ duket, njé pjesé e kétyre
dhomave jané pérdorur né formén e konviktit pér nxénésit gé vinin prej
zonave té largéta, ndérsa ata té qytetit kané shkuar e ardhur vetém pér
procesin mésimor. Megjithése me problematika né mirémbajtjen e saj, ky
institucion arsimor mésojmé ta keté vijuar ekzistencén e vet deri né vitin
1925, ndérsa mé 1939 ndértesa éshté démtuar prej trupave italiane duke u
béré e papérdorshme.>

Celebiu na flet edhe pér ekzistencén e dy medreseve né qytetin e
Kavajés, informacion t& cilin nuk e hasim te punimi i Ayverdi-t.>* Té

dhéna né lidhje me medresené e pérmendur, shih H. Bushati, Shkodra dhe motet...,
veéll. 11, f. 91-92.

*® Theodor Ippen, Shqipéria e vjetér, pérktheu nga origjinali Gjerak Karaiskaj, Ardian
Klosi, Tirané: K&B, 2002, f. 127.

*! Maarif Salnamesi..., f. 352.

°2 E. Celebi, Seyahatname..., C. 6, f. 109; N& lidhje me kompleksin dhe bibliotekén né
fjalé shih H. Bushati, Shkodra dhe motet..., Véll. |, f. 245.

> pgr t& dhéna mé té detajueshme né lidhje me medresené e Qafés shih H. Bushati,
Shkodra dhe motet..., véll. 1l, 87-91; Sérish sipas salnamesé sé mésipérme, né vitin
1901 né kété medrese studionin 43 nxénés. Shih Maarif Salnamesi..., f. 352.

> E. Celebi, Seyahatname..., C. 8, f. 712; Ndérkohé gé né fundin e shek. XIX né Kavajé
vérejmé ekzistencén e vetém njé medreseje, e cila ishte ndértuar prej Ibrahim Beut né

dhénat e Celebiut jané me réndési sepse tregojné gé kéto medrese datojné
né njé periudhé mé té hershme se gjysma e shek. XVII por edhe pér
faktin se, nisur nga mungesa e institucioneve administrative né Durrés,
ndértesat e té cilave gjendeshin né Kavajé, duket se edhe né aspektin
arsimor qyteti bregdetar ge i varur nga gendra urbane né fjalé. Sic duket,
mé voné edhe né Durrés éshté hapur njé medrese e tillg, e cila né vitin
1901 mésojmé té keté 49 nxénés.”

Kronikani i famshém osman flet pér ekzistencén e tri medreseve edhe
né qytetin e Peqinit, njé gendér urbane e réndésishme pérgjaté rrugéve té
réndésishme lidhése té Shqipérisé sé Mesme, e cila pér nga parametrat
demografiké dhe ato ekonomiké thuajse ge né té njéjtin nivel me
Kavajén.® Megjithaté, duhet theksuar se, pavarésisht faktit gé kéto
institucione arsimore gené ngritur prej bamirésve té ndryshém sipas
formatit té medreseve, faktoré té shumté si demografia, aspekti gjeografik
por edhe ai ekonomik gené elementé té réndésishém té cilét pércaktonin
edhe madhésiné dhe cilésiné e kétyre institucioneve. Pra, ndryshe ge njé
medrese e ndértuar né Peqin dhe krejtésisht njé paraqitje, organizim e
pérmasa kishte njé tjetér e ngritur né Berat, Elbasan a Gjirokastér, gendra
té vjetra urbane e administrative, me njé ekonomi té konsoliduar si dhe
me njé kulturé t& zhvilluar ku hasej njé klasé dijetarésh té cilét jepnin
mésim népér kéto medrese.

Megjithése nuk pérmendet te studimi i Ayverdi-t, salnameja e
Shkodrés vé né dukje ekzistencén e njé medreseje né qytetin e Tiranés,
rreth sé cilés hasim informacione shumé mé té detajuara né njé dokument
té pérpiluar mé 2 shkurt 1867. Dokumenti né fjalé flet pér vakéfin e
Sulejman Izzet Pashés, djalit té Kapllan Pashés, i cili duket se e kishte
ngritur kété institucion bamirésie sé bashku me véllezérit e tij. Bamirésit
e pérmendur, prej mylgeve dhe pronave té tjera gé kishin né Tirané patén
ngritur njé vakéf, ku shuma e parave té Kkétij institucioni shkonte né
vlerén e 110 000 kurushéve. Njé té tretén e shumés né fjalé, pra 36 666
kurushé ata i ndanin pér shpenzimet e medresesé gé kishin ndértuar prané
xhamisé Atik si dhe pér rrogat e punonjésve té kétij institucione e

pjesén e pazarit t& qytetit dhe frekuentohej prej 29 studentésh. Pér detajet shih Maarif
Salnamesi..., f. 352.

*® Sipas burimeve, ndértuesi i medresesé né fjalé éshté Beshirzade Efendiu. Pér mé
shumé shih Maarif Salnamesi..., f. 352.

*® E. Celebi, Seyahatname..., C. 8, f. 713.

shpenzime té tjera.>” Ndérkohé gé né anuarin e Maarif Nezaretit pér vitin
1901 pérmendet ekzistenca e tri medreseve né kazané e Tiranés, né té
cilat mésonin plot 162 nxénés.”® Aty nuk pérmenden emrat e themeluesve
té kétyre medreseve pérve¢ Abdurrahman Beut, i cili duhet té keté ngritur
njérén prej tyre.

Pérfundim

Né pérfundim mund té themi se, ashtu si né té gjithé Perandoriné
Osmane, edhe né Shqipéri kemi njé prani t€ medreseve gjaté periudhés sé
sundimit té osmanéve né kété hapésiré. Kéto institucione té réndésishme
arsimore, té cilat pérfagésonin edhe nivelin mé té larté té nxénies sé dijés
e shkencés né shtetin osman, i hasim né disa prej qyteteve kryesore té
Shqipérisé, ku, spikasin vecanérisht ato té Beratit, Gjirokastrés e
Shkodrés, té cilat jo vetém qé kishin njé kurrikul té pasur por, kétu
vérejmeé té kené dhéné mésim personalitete té kohés gé vinin prej anéve
té ndryshme té perandoriseé.

Mirémbajtja dhe funksionimi i institucioneve arsimore né pérgjithési
e té medreseve né vecanti, lidhej ngushté edhe me aspektin ekonomik,
prej té cilit varej edhe mbarévajtja e aktivitetit té tyre. Pikérisht kétu
ndérthuret edhe marrédhénia e medreseve me njérén prej institucioneve
kryesore ekonomike té shtetit osman, vakéfeve, té cilat qené organizime
té pavarura, té themeluara prej bamirésve té ndryshém, qé kontribuonin
né té miré té komunitetit. N& rastin konkret, ky kontribut jepej né fushén
e arsimit. Si¢ u pa edhe mé lart, thuajse deri né gjysmén e shek. XIX,
ekzistenca dhe funksionimi i medreseve ka gené térésisht i varur nga
kontributi i kétyre institucioneve té bamirésisé.

> Xhamia Atik nénkupton xhaminé e Vjetér, e cila pérkon me até t& Sulejman Pashés.
Ky duket se ge vendi ku ishte ndértuar objekti i pérmendur. Shih Rumeli Para
Vakiflar..., C. 4, f. 25-29.

*8 pér mé shumé detaje né lidhje me kéto t& dhéna, shih Maarif Salnamesi..., f. 352.

Summary

A GENERAL VIEW OF THE CONTRIBUTION OF WAFQS TO THE MADRASAH’S
IN ALBANIA DURING THE OTTOMAN RULE

As the main educational institutions of the time, the Madrasah’s were very
spread in Albania as well as in the other parts of the Ottoman Empire. Thus, we
can testify their presence in the most developed Albanian towns such Berat,
Gjirokastra, Shkodra, Elbasan etc. where were taught many sciences by eminent
professors. In these educational institutions we find students and teachers who
came from different areas of the Balkans, an aspect which points out the quality
and the high educational level of these institutions.

The maintenance of madrasah’s and their operation in general was closely
linked to the economic factors, which were very crucial in the functioning of
them. This important aspect makes evident another important institution of
Islamic and Ottoman history, wagf. Wagfs were pious endowments founded by
people or groups and gave their contribution in several areas, including
education. In this context, starting from the early days of the Ottoman Empire
until the second half of XIX™ century, all education institutions and the people
who served here were financed by these philanthropic objects. This important
aspect can be traced easily in the madrasah’s which operated in several
Albanian towns during the ottoman period.



